
அன்புள்ள பாண்டியனுக்கு...
_ _ _ _
எனப்படும். இவற்றை வேரோடு கல்லி எறிந்துவி வேண்டும். எறிந்துவிடின் மனந்துய்மையாகும். அப்பொழுது அறம் தானே வந்தெய்தும்.
அறஞ் செய்வதற்கு இளமைப் பருவமென்றும் முதுமை பருவ மென்றும் வரையறையில்லை. எப்பருவத்திலும் செய்யலாம். இப்பொழுது இளமைப் பருவந்தானே, முதுமை பருவத்திற் செய்து கொள்ளலாமே என்ற எண் ண | கனவிலுந் தோன்றுதல் கூடாது. ஒன்றே செய்தல் வேண்டும்; அவ்வொன்றும் நன்றே செய்தல் வேண்டும் அதுவும் அன்றே செய்தல் வேண்டும். ஏனெனில் மனித வாழ்வு நிலையாத தன்மையுடையது. பெருநல் உளன் ஒருவன் இன்றில்லை என்ற பெருமையை உடைய திவ்வுலகம் ஆதலின், வாழும் நாளிலேயே நன்றே நினைத்து, நினைத்து அன்றே அதனைச் செய்ய விரும்பு. அவ்வறத்தைப் போல உனக்கு உற்றதுணை அழியாத்துணை மற்றொன்றில்லை.
யாக்கையும், செல்வமும் நிலையில்லாதன என்பது உயர்ந்தோர் கண்டமுடிபு. நிலையாத ஒன்றால் நிலைத்ததைச் செய்துவிடுவதுறிேவுடைமையாகும். செல்வம் ஒரிடத்தி லேயே நிலை பெற்று விளங்கும் இயல்புடையதன்று. உருண்டோடுந் தன்மையை உடையது. ஆதலின், செல்வம் நம்மிடம் உருண்டு வரும்பொழுது, அதனை நல்வழியிற் செலுத்த வேண்டும். இயங்கவிடாமல் தேக்கி வைத்து நாமே அனைத்தையும் நுகர்வோம் என எண்ணுதல் முறையன்று செல்வத்தின் பயனே ஈதல்தான். அப்பயனை எய்தாமல் நாமே துய்ப்போம் என்ற அவா தம் மனத்jத தோன்றுமானால், அறம், பொருள், இன்பம் என்ற அனைத்தும் நம்மிடமிருந்து

		 இப்பக்கம் கடைசியாக 9 ஆகத்து 2018, 10:55 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

